
Аялаймын сені, Қызылорда!

28 маусым – бұқаралық ақпарат құралдары қызметкерлері күні

толғандырған тақырып

Менің өмір жолым баспасөз
бен байланысты өтуде десем қате
леспеймін. Он тоғыз жастағы мені 
1989 жылы облыстық баспаханада 
жұмыс істейтін Базаркүл Қайруллаева 
апай жанына жұмысқа шақырды. Өзі 
сол баспаханада линотип терімшісі. 
Мені де линотип терімшісі етіп үй
рететінін айтты. Үлкен баспаханаға 
ол кезде Болат Қарғабаев басшылық 
жасайтын. 

Жұмысқа алғаш келгенде маған 
баспахана іші қыжқыж қайнаған 
үлкен зауыт секілді көрінді. Цех іші 
үлкен әрі өте биік болатын. Қағаздың, 
баспаға қолданатын қара майдың, 
жанармайдың иісімен қоса неше түрлі 
моторлы машиналардың дүрілдеген 
дауы сын жақтырмай, өзөзіме келе алмай 
тұрған маған Базаркүл апай күле қарап: 
«Әліақ осы дауысқа да, иіске де үйреніп 
кетесің, осы дауыспен ұйқыңнан оянып, 
жұмысыңа асығатын боласың, әйтпесе, 
сенен баспагер шықпайды» деген еді. 
Барлық жұмысшылар бірдей үлгідегі қара 
түсті форма киген. Ішімнен «әй қайдам
ау, мынаған шыдамаспын» деп жүрексіне 
цехқа беттедім. Сол кезде мені қарсы алған 
баспагерлер цехының бригадирі  Қызылгүл 
Әлменова: «Осы қызды маған бер, өзім газет 
басатын машинаға үйретейін», – деп Базаркүл 
апайдан  мені сұрап алды. Содан Қызылгүл 
апай мені өзінің басқаруындағы баспагерлер 
цехына шәкірт етіп алды. 

Цех ішінде жұмысшылар бірбіріне дауыс
тап, айқайлап сөйлейді екен. Машиналардың 
жарыса гүрсгүрс еткен дауысынан құлақ 
тұнады. Менімен бірге жұмысқа жаңадан кел
ген Өмірбек деген жігіт екеуміз жарнамалық 
плакаттар шығаратын машинамен плакат басуға 
үйренуші болдық. Өте үлкен бір трактордың 
көлеміндей машинаның төбесіне мені шығарып 

қойды. Плакатты басуға Өмірбек жауапты, менің 
жұмысым басылып жатқан плакаттардың сапасына, 
санына мән беру. Машина қосылғанда дүрілдеп 
жүріп келе жатқандай сезіледі, мен қорықсам да 
үндемей басылған плакаттарды қадағалап отыра 
беремін. Бірбірімізге дауыстап сөйлейміз. Жұмыс 
барысында қанша айқайлап сөйлесем де  дауысым 

шықпай ма, «дауысыңды шығарып сөйле, сыбыр
ламай» деген ескерту аламын. Сырттай қара
ғанда күлкілі болуым керек, менің отырысыма 
қарағандар күлетін де: «Әй, мына қызды келмей 
жатып жұмыстан бездіріп жібересіңдерау», – 
дейтін. Сонда да күнде уақытылы жұмыстан 
қалмай, берілген тапсырманы орындап, жүгіріп 
жүрдім. Кинотеатр, спектакльдердің түрлітүсті 
жарнамалық плакаттарын басу үшін әртүрлі майлы 
бояулар жекежеке қолданылатын. Бояуларын 
ауыстырған сайын машинаның валиктері өте 
ауыр, екеуміз екі жағынан көтеріп аламыз. Әлсін
әлсін орнынан алған сайын шелектегі жанармайға 
батырылған шүберекпен бояудан тазалап сүртіп 
беремін. Өте қиын жұмыс. Бетіқолым қара май 
боп жүремін. Басымда орамал, үстімде қара халат. 
Сонда да шыдамдылық танытып жүрдім.

– Аға, әңгіме әлқиссасын өзіңіз ту қадап, 
қоныс қылған  Сыр өңірінен бастасақ. Туған 
жер несімен қымбат?

– Туған жер – кез келген адамға ыстық 
мекен! Кіндігіңді кескен жер. Қазақ ер баланың 
кіндігін табалдырық астына, ал қыз баланың 
кіндігін алты қыр асырып көмген екен деген 
деректі оқыдым бір жерден. Сондағысы ер бала 
елге қорған болсын, қыз бала «жатжұрттық», 
өрісі кең болсын деген ниеттен туса керек.

– Бала Нұртөренің арманы қандай еді?
– Адам армансыз өмір сүре ала ма? Бала 

кезде түрлі арман болады. Тезірек өскің келеді. 
Әртүрлі мамандық таңдайды. Жас кезден 
қиялшыл болған тәріздімін. Бірінші сыныпқа 
барған жылы ауылдың жанында Шәулімше 
деген төбе бар. Қаратаудың бір сілемінен қалған 
төбе. Соған екі сыныптасымды ертіп көктемде 
барғаным бар. Жаңбыр құйып кетті. Достарым 
«кері қайтайық» дегенде бастапқы ойымнан 
айнымай, ақыры төбе басына көтерілдім. Олар 
да ерді. Содан бері қанша тауға шықтым. Қанша 
елде болдым. Шәулімшенің басына шыққандағы 

әсеріме жетпейді. Құдды Эвересті бағындырған 
альпенист сияқты бүкіл әлемнің биігіне 
шыққандай болып қанаттанып жүргенім бар.

– Шығармашылық жолға түсуіңізге не 
себеп немесе кім түрткі болды?

– Белгілі ғалым, танымал журналист 
Бауыржан Омарұлының мен туралы жазғаны 
«11ші қаламұш» деген кітабында тұр. Газет 
оқырмандары сол кітапты тауып оқыса, менің 
жур налистикаға қалай келгенім, не бітіргенім 
тайға таңба басқандай жазулы тұр.

– Журналистік жанрлар жайлы не 
айтасыз? Эссе, фельетон, репортаж тағы 
басқа да қандай салалар журналист қырын 
ашады?

– Бүгінгі журналистика «жанр» дегенді 
сақтай бермейді. Қазір теорияны сақтап жүр
гендер шамалы. Бәрі араласып кеткен. Кәсіби 
тұрғыдан алғанда очерк пен интервью жанрлары 
ең керектісі. «Прессрелиздік» журналистика 
еш кімді ұшпаққа шығармайды.

– Бұған дейін «Біз кімнен кембіз?», 
«Елес пен белес», «Мың құмырсқа және 

біз», «Жолыққан жандар» тағы басқа да 
публицистік жинақтарыңыз жарық көрді. 
Алдағы уақытта осы бағытта оқырмандарды 
қандай жаңалық күтіп тұр?

– Жюль Верннің «Патша шабарманы» 
атты романын қазақ тіліне аудардым. 
«Аждаха» деген детективті фантастика 
жанрын да жазылған романым «Алтын 
қалам» бәйгесінде бас жүлдеге ие болды. 
Тағы бірнеше көркем туынды жарық көру 
кезегін күтіп тұр.

– «Мың құмырсқа және біз» атты 
еңбегіңізде мынандай жолдар бар. 
«Жер көлемі жағынан 9-орын алатын 
қазақтың жалпақ жерінде алшаң 
басып жүрміз десек те мұхит үстінде 
қалқыған құмырсқадан біздің айыр-
мамыз қайсы?.. Біз де қалт-құлт етіп 
жаһанданудың жойқын толқынына 
жұтылып кете жаздап келе жатқан 
жоқпыз ба? Осыған өзіңіздің көз-
қарасыңыз қандай?

– Сол көзқарас.

нұртөре Жүсіп, қр парламенті сенатының  депутаты, 
журналист-публицист, қазақстанның құрметті журналисі:

«ЕҢ БАСТЫСЫ – 
АР МЕН ЖАН ТАЗАЛЫҒЫ»

«ҮТіРіМ қАйдА?» 

немесе мен көрген    

баспахана

ОйыН АлАңдАры – ОрТАқ Мүлік 
Соңғы жылдары жергілікті басшы лар спорт және ойын алаңын салуды 

басты назарда ұстап отыр. Соның нәтижесінде, бүгінде бұрынғыдай емес 
қалада ойын алаңдары көбейген. Сонымен қатар спорттық ойын түр лерімен 
айналысуға болатын алаңдар облыс орталығының бірқатар жерінен салынды. 
Оған әсіресе, балалар мәз. Бір сәт ойынмен қатар спортпен шұғылдануға да 
мүмкіндік жасалды. 

Жадыраған жаз мезгілінде биыл да балаларға тарту 
жасалмақ. Балалар жылына орай облыс әкімі мен жеке 
кәсіпкерлердің қолдауымен қаламызда 50 спорт және 
балалар ойын алаңдары салынады.

Балаларды қуантуға белсенділік таныт
қан мекеменің бірі – «Кор порация Алем
құрылыс» ЖШС. Олар құрылыс жұмыс
тарын бастап кетті. Қазіргі таңда 
Бәйтерек тұрғын ауданы, «Бала мекен» 
ауылындағы жалпы ауданы шамамен 
560 шаршы метр болатын аумақты 
спорттық трена  жерлар, балалар 
ойын алаңы және футбол алаңымен 
қам тымақ. Игі бастаманы кәсіп
кер қаланың басқа 4 аумағында 
жалғастырады. Мәселен, №222 
мектептің алды мен Шанхай 
мөл тек ауданынан осындай 
спорт және балалар ойын 
алаңын салуды жос парлап 
отыр. 

Айта кетейік, қала көле
мін де ойын алаңдарын салу 
бойынша 2021 жылы жергі лік ті 
бюджеттен бөлінген қа ра  жатқа 
25 ойын алаңының құры  лыс
мон таждау жұмыстары жүргі зіл
ген болатын. Сол жоспар негізін де 
қаламыздан тағы да 3 ойын алаңы 
мен 7 демалыс орны салынады. 

Қала орталығынан балаларға ойын 
және спорт алаңы салынып, аула көр кін 
аша түсті. Мұның барлығы тұрғын дардың 
игілігі үшін жасалып жатқан жұмыстар. 
Сондықтан бұл іске жауапкершілік қатаң 
сұралады. Ойын алаңдары – ортақ мүлік. Оларға 
өз дүниемізге қарағандай қарасақ, көпке жарары 
анық. Сонда оның игілігін өз балаларымыз көреді. Өйткені 
тұрғын үй ауласының тазалығы, балалардың қауіпсіз ортада 
жүріптұрғаны әрбі ріміз үшін маңызды.

«ХАлАл» һәМ 
«ХАрАМ»

Жаныңа қажеттінің көбін кезіктіретін 
базар немесе дүкенге бара қалсаң, сатып 
алғалы тұрған азықтүлік өнімін «мынау 
халал ма?» деп сұрайтынымыз рас. 
Расында, «халал» сөзі нені білдіреді? 
Әуелі соған тоқталайық. «Халал» – 
рұқсат етілген нәрсе деген ұғымды 
береді. Ал «харам» дегеніміз тыйым са
лынған деген мағынада қолданылады. 
Дініміз дұрысбұрысын осылай бөліп 
береді. Алайда бұл халал өнімін не 
қызметін тек қана мұсылман елдері пай
даланады деген сөз емес. Біздің айтып 
отырғанымыз жалпылама түсінік. 

Қазіргі таңда еліміздің ет және ет 
өнім дерін шығаратын кәсіпорындарын
да малды дұрыстап соймай, керісінше 
электр тоғымен өлтіру, пышақпен 
ұрып өлтіру сияқты тәсілдердің қолда
нылатыны аян. Шетелде малды байлап 
қойып, басын кувалдомен ұрып не 
қазыққа байлап қойып, тоқ арамен 
мойнынан орып жібергенін де көргенбіз. 
Қош. Жалпы бұлайша өлтірген малдың 
бойын да қан ұйып қалады. Медицина 
осылай дейді. Жөнжосықсыз өлтірген 
жануар ең алдымен қорқып қалады
мыс. Ал мал қорыққан кезде бүйрек 
без дері шошынады екен. Міне, дәл 
осындай тәсілмен сойылған малдың 
етін жеген адамда қатерлі ісік ауруының 
қоздырғышы пайда болуы да мүмкін. Бұл 
жайында мамандар талай айтқан, айтып 
та келеді. Негізінен мұсылмандарда адал 
бауыздалмаған малдың етінен істелген 
тағамның бәрі «харам» деп есептеледі. 
Мұсылмандардың көбі, әсіресе, қазақ 
халқы малды соярда жөнжоралғысын 

жасап, «бісмілләсін» айтып, батасын 
қайырып, бауыздап сояды. Ал сол 
бауыздалған малдың бойындағы қан 
толығымен сыртқа шығады. Оны көп
шілік білетін де шығар. 

– Қазақ халқы малды «Менде азық 
жоқ, сенде жазық жоқ» деп, бісімілләсін 
айтып барып бауыздайды. Малды сою
дың жөнжобасын кішкентай кезімізден 
көріп өстік. Мал сою жауапкершілікті, 
әсіресе тазалықты қажет етеді. Өйткені 
ағзадағы инфекция қанға барып жина
лады. Оны медицинада да айтады ғой. 

Бірақ оны қазақ ертеде білген. Жалпы 
малды сойғанда одан аққан қанның 
сыртқа толығымен шығуына мән беру 
қажет. Малдың қаны сыртқа толығымен 
шығарылса, ет таза, денсаулыққа пай
далы болады. Міне, осыны «халал» 
деп жеуге болады. Сондықтан малды 
сойғанда дұрыстап бауыздап, қанын 
толық ағызып барып терісін сыпыру 
керек, – дейді тәжірибелі қасапшы Ғабит 
Жарылқасынов.

Иә, қасапшы сөзін құп алып, осы 
жолмен мал бауыздап, елге өнімін ұсы

натындар болса жақсы ғой. Дегенмен 
мұндай ойды кім айтса да, оған құлақ 
асушылар аз болып тұрау. Біз осы тұста 
халал мен харам жайын және жеген 
астың адал не адал еместігін білмеген 
пендеге қандай үкім болатынын да 
имамнан сұрап білдік.

– Мұсылман кісі жеген асының 
шариғатқа сай адал және таза бол
ғанына мән береді. Өйткені бұл –  
Жаратушымыздың әмірі. Алла Тағала 

көптеген аятта таза әрі адал аспен 
азықтануды бұйырған. Аяттардың 
бірінде былай деген: «Ей, адам баласы! 
Жержүзінде өздеріңе арналған адал, 
таза тағамды жеңдер!..». Ендеше таза 
әрі адал тағаммен азықтануымыз маңыз
ды. Ал енді етті адал деуіміз үшін, бі
ріншіден, шариғатта харам саналатын 
хайуан еті болмауы керек. Мысалы, 
доңыз, жыртқыш, өлексе тағысын тағы. 
Екіншіден, «Бісімілләмен» бауыздалған 
болуы керек. Себебі әдейі «бісміллә» 
айтылмай сойылған малдың етін жеуге 
болмайды. Бұл – Алланың бұйрығы.

Құранда «Алланың аты атал май 
бауыз далған малдың етін жемеңдер!», – 
де лінген. Дегенмен қазіргі қоғамы мыз 
асханаларға толы. Адамдар мұндағы 
бері ліп жатқан еттің ненің еті екенін 
әрі «бісімілләмен» сойылған, сойылма
ғанын білмейді. Бұл жағдайда, әри
не, адалдығына сеніміңіз бар жерден 
барып тамақтану тақуалыққа жақын 
әрі ең дұрысы. Алайда ондай асхана 
табылмаған жағдайда немесе сіздің 
жағдайға тап болған кісі не істегені 
дұрыс деген сұрақ әр мұсылманның 
көкейін де туындауы занды. Еліміздегі 
асхана лар мен мейрамханалардың 
басым көпшілігі я мұсылмандардікі 
немесе христиандардікі. Асхана не мей
рам хананың иесі мұсылман болса, әрі 
ұсынған тағамындағы еттің «арамды
ғына» көзіміз жетпейтін болса, ол етке 
«адал» деген үкім беріледі. Ол тағамды 
ішімізден «біссіміллә» деп айтып жей 
берсек, күнә болмас, – дейді «Ақмешіт
Сырдария» мешітінің бас имамы 
Болатбек Әбуов.

қала тынысы

ТАПСЫРМА БЕРіЛді, 
НӘТИЖЕ қАЛАй?

Сырдың жағасында орналасқан облыс орталығын бүгінде 
ең көрікті қалалардың бірі ретінде тануға болады. Жарқын 

бастамаларды қолға алған Сыр елінің бас қаласы – қызылорда 
мұнан әрі дами берері сөзсіз. Тек оған жауапкершілік пен тиянақты 
тірлік қажет. қала әкімі Асылбек Шәменов қызылорданы дамыту 

мен көркейту-көгалдандыруға байланысты бірқатар тапсырма 
берді. Ал олардың нәтижесі қандай? Тақырыпты тарқатсақ... 

Өткенде қаламыздағы бір супермаркетке соғып, үйге қажетті азық-түлік алмақ болдым. Сонымен керек-
жарағымды түгелдеп жүріп, шұжықтар ілінген сөреге келіп қалыппын. Менің алдымда тұрған екі тұрғынның 
бірі екіншісіне «қолыңдағы шұжық халал ма екен, қарап ал» деп жатыр. Мына жайтты көрген менің санама 
күмәнді бір ой сап ете қалды.

Иә, қазіргі таңда тұтынушылардың басым бөлігі дүкендерден әлгі екі тұрғын секілді «халал» өнімді іздейтіні 
рас. Тіпті, кейбіреулер «халал» сөзінің мағынасын түсінбегенмен, сондай белгісі бар өнім қауіпсіз деп сенеді. 
Алайда соңғы кездері «халал» деп айдар таққан өнімдер де күмәнді бола бастады. Бұлай деуімізге салмақты 
себебіміз де бар. Өйткені соңғы жылдары денсаулық сақтау министрлігі қаншама кәсіпорынның «халал» деп 
шығарған шұжықтарынан доңыздың дНк-сын табуы жиіледі. Міне, осыдан келіп, «Халал» шынымен халал 
ма?» деген ой туындады бізде. Бүгінгі әңгіме ауаны сол жайында болмақ. 

«ХАЛАЛ» шЫНЫМЕН ХАЛАЛ МА?

3 бетте

қабілеті қарымды, ділмарлығы дарынды, жазушылығы жалынды журналист – 
Нұртөре Жүсіп. қазіргі таңда қр Парламент Сенатының депутаты.  Ол – қазақ баспасөзінің 
қайталанбас қолтаңбасы. Мемлекет және қоғам қайраткері Нұрлан Оразалиннің сөзімен 
сабақтасақ, тәуелсіздік дәуірі тұсауын кескен, қанатты қаламгерлеріміздің қатарын 
сапалы тұрғыдан молайтқан, толықтырған сондай «төртінші биліктің» талантты өкілі. 
әрі қысқа, әрі нұсқа жазады. Бір ерекше қасиеті кез келген мәселені көркем ой, кестелі 
тілмен жеткізе біледі. 

Бұқаралық ақпарат құралдары қызметкерлері күні қарсаңында журналист-публи-
цист, қазақстан Жазушылар және Журналистер Одағының мүшесі, қазақстанның 
құрметті журналисі Нұртөре Байтілесұлымен емен-жарқын әңгімелескен едік. 
қарымды қаламгермен жасаған сұхбатымызды оқырман назарына ұсынамыз.

Ақмешіт АптАлығы

Бұл баспа цехынан облыс 
бойынша барлық мекемелер пай
даланатын бухгалтерлік есеп қа
ғаздарының түртүрі, кітаптар, 
шағын кітапшалар (брошюра), 
журналдар, құттықтау қағаздары, 
тіпті арнайы сандары көрсетілген 
театр, спектакль билеттері де 
басылатын. Баспагер қыздар маған 
«мынау шпонка, гранка, валик, 
кілттер» деп күнделікті тұрақты 
пайдаланатын әртүрлі металдан 
жасалған жұмыс құралдарымен 
таныстырып, оларды қалай қол
дану керектігін үйретті. Арасында 
А3 форматтағы газетті басатын 
машиналарға барып, қалай жұмыс 
істейтінін көріп жүрдім де, ша
ғын газеттер, бланкілер баса
тын машинаға ауысып кеттім. 
Маған бәрі қызық. Ұжымда ең 
кішісі мен болғандықтан бәрі мені 
жұмсайтын. Айтқандарын екі ет
пеймін, жүгіріп жүремін. Олар да 
мені жылы қабылдады. Қызылгүл 
апай біз сияқты жастарға жан
жақты болуды, қай машинада 
болсын еркін жұмыс істеуге 
жағдай жасап, білгенін үйретті. 
Ол кісінің қамқорлығын ұмыту 
мүмкін емес. Қасымда Күнсұлу, 
Гүлнәр, Зәуре, Шолпан, Күләнда, 
Шынайбек тағы басқа да көптеген 
баспагерлер болатын. Ұлмекен, 
Баршан, апайлардан үйренгенім 

көп болды. Екі ауысыммен жұмыс 
жасадық. Жұмысқа келгенде қолы
мыздағы жеке жетонымыз бола
тын, соны жұмысқа келген бойда 
күзетшіге өткіземіз. Сол жетон 
арқылы жұмысшылардың жұмысқа 
келукету уақыты  белгілі болатын. 
Оған қоса әр жұмысшының бас
па ханаға кіруге арнайы фото су
ретімен мөрленген жеке рұқсат 
қағазы болатын. Кез келген адам
ды баспаханаға кіргізбейтін, жұ
мыс барысында қатаң тәртіп пен 
тия нақтылық талап етілетін. Күн
делікті жұмысты қалай, қанша 
жасағанымыз жайында мәлімет 
өткіземіз. Таңғы сегізде келеміз 
де, кешкі бесте қайтамыз. Екінші 
ауысым кешкі бесте қосылып, 
түнгі бірде кезекші көлікпен 
үйімізге жеткізетін. Газеттің 
шығуына қарай көбіне таңға 
қарай қайтамыз. Екінші ауысым 
уақытпен санаспайтын. 

Газеттің кейде ерте, кейде кеш 
шығуы белгілі жайт еді. Оған да 
үйреніп алдық. Түсіністікпен қарап 
газет тің баспаға дайын болуын күтіп, 
дайын кезде газетті қағазға басып, 
орап, реттеп болған соң ғана үйге 
қайтамыз. Өйткені сол күнгі газетке 
жауаптымыз. Газет басушыларда 
23беттерді ауыс тырып теріс басып 
қоятын жайттар да кездесіп тұратын. 
Мен де түнгі ауысымда 1000 дана 
газетті теріс басып қойып, дұрыс емес 
екенін байқап қалып жылағаным 
есіме түссе қазір күлкім келеді. Сол 
кез де қыздар мені жұбатып газет 
беттерін қайта дұрыстап, машинаға 
салып берген, сол жағдайдан кейін 
әр газетті басарда беттердің дұрыс
тығын қарау әдетім болды. Әр 
жұмысшының жеке киім шкафы 
мен түскі үзілісте шахмат ойнауға, 
газетжурналдар оқуына мүмкіндік 
жасалған әр цехта арнайы демалыс 
бөлмелері болатын. Түскі үзілісте 
жастар жағы магнитофон қосып 
қоямыз. Сол кездері Қызылгүл апай 
мың бұрала үнді биін билеп бе ре
тін. Жұмыстың ауырлығына, зиян
дылығына байланысты күнде лікті 
жұмысшыларға қатықсүт, басқа 
да тағамдар міндетті түрде беріліп 
тұ ратын. Түскі үзі лісте 50 процент 
жеңілдікпен баспахана асханасынан 
түскі ас іше тін біз. Екінші ауысымға 
да арнайы ас дайындалатын. Кезекті 
еңбек демалыстарында курортса
натория  ларға жолдама беріліп, ай
лық жалақымыз жұмыс жасаған 
жоспарға сай төленіп тұрды. Жал
пы жұмысшыларға жағдай жаса
лып, қосымша сыйақылар мен кө
термелеу сыйлықтары берілетін. 
Мерекелерде түрлі жиындар мен 
ісшаралар болып тұратын. Баспасөз 
мерекесінде маған ең жас маман 
ретінде алғыс хат пен қомақты 
ақшалай сыйлық беріліп, барлығы 
мені құттықтағанда «Мен осыған 
лайықпын ба?» деп ұялғаным есімде. 

«Romayor» деген шағын ма
шинамен жұмыс жасауды Құдияр 
Әлменовтен үйрендім. Қалада 
азықтүлік пен тұрмыстық заттар 
карточкамен беріліп жатқан кезде 
«Romayor» машинасымен бүкіл 
қалаға жетерліктей қант, май, сабын 
дегендей күнделікті қолданыстағы 
заттарға карточка басып жүрдім. 
Қасымда арнайы бөлінген екі 
миллиционер тұрады. Ешкіммен 
сөйлесуге, рұқсатсыз жұмыс ор
нынан қозғалуға болмайтын. 
Қатаң тәртіппен жұмыс жасадық. 
Кейіннен сол машинамен кітап 
басушы болдым. Қай машинамен 
болса да жұмыс жасауыма бау
лыған ағаапалардың еңбегі өл
шеусіз. Баспахананың екінші қа
батында бірнеше цех қатарласа 
орналасқан. Баспагерлер мен бет 
жасаушылар цехы, сосын кітап 
дайындаушылар (переплет) цехы 
болып бөлінетін. Олардың жұмысы 
көбіне қол еңбегін қажет ететін. 

Кезектесіп кітап түптеушілерге 
кітап беттерін реттеуге, клей 
жағуға көмектесіп тұратынбыз. 
Баспагерлерді Қызылгүл Әлменова 
басқарса, беттеушілер цехын 
Рақыш Алманова апай басқаратын. 
Татьяна Агальцова, Шахмаран 
Исмайлов ағайлар үнемі цехты 
аралап жұмыс барысын қадағалап, 
Қызылгүл апай мен Рақыш апайға 
күнделікті өз нұсқауларын беріп 
жүретін. Баспахананың үшінші 
қабатында машиналары қазқатар 
тізілген үлкен линотип цехы, 
газет жасаушылар орны болатын. 
Ол жерлерде де жұмысшылар екі 
ауы сыммен жұмыс істеді. Газет 

бет теуші Базарбай ағай газет 
бет терін жасайды. Өте мықты 
маман болатын. Бір қарағанның 
өзінде үлкен еңбекпен жасалатын 
жұмыс екені көрініп тұрады. Әр
бір мақаланың тақырыбын ар
найы әріптермен қолмен теретін 
еді. Қара маймен бастырылған 
қағаздағы газет бетінің қателерін 
реттеп салу корректорларға да, 
бет жасаушыға да өз алдына бір 
жауапкершілікті талап ететін. 
Газет беті дайын болғанда дайын 
беттерді арнайы арбаға салып, 
екінші қабатқа лифтімен алып ке
те тінбіз. Қорғасынмен құйылып, 
шпондармен құрастырылған бет
терді абайлап жеткізбесек ша
шылып қалуы да мүмкін еді. 
Сол үшін аса мұқият болуға тура 
келетін. Баспахананың төменгі 
қа батындағы алып машинада об
лыстық газеттер басылатын. Ол 
жерде біраз жігіттер қызмет жаса
ды. Әр цехтың өз тапсырмасына 
сай орындайтын күнделікті жұ
мыстары болатын. Қағаз қиятын 
машинамен күнделікті жұмысқа 
қажетті қа ғазды белгілі өлшеммен 
кесіп, бізге жеткізіп тұратын тұ
рақты жұмысшылары болды.

Біздің цех орналасқан екінші 
қабатта екі линотип машинасы 
бар. Мені ең алғаш Базаркүл апай 
линотип машинасына терімші 
боласың деп әкелгендіктен бе, 
линотипке қызығушылығым басым 
еді. Флора деген (ұлты есімде жоқ) 
құрбы қыз мені әріп теруге үйретті. 
Науқандық жұмыстың көп болатын 
кезеңдерінде, мысалға, сайлау 
нау  қанында жұмыстың арасында 
линотип машинасына отырып 
әріп теретінмін. Алып машинаның 
қазанында ыстық қорғасын қай
нап тұрады. Электр жарығы 
өшсе, бірден қатып қалады, оны 
ері тіп жұмысқа кірісу үшін кем 
дегенде бір жарым, екі сағаттай 
уақыт өтетін. Қорғасынның еруін 
күтуге тура келетін кездер де бо
лып тұратын. Қорғасын ерімей 
линотипті қосуға мүлдем бол
май  ды. Біз таңертең келгенде 
арнайы бөлінген мамандар лино
типті қосып, қорғасынын ерітіп, 
жұмысқа дайындап қояды. Жаңа 
құйылған әріптер оқы ған да көзіңе 
шағылысып, қорға сын  ға баты
рылып, ыстық күй ін   де гранкілерге 
(линотип маши   на   сының бір бөлігі) 
жинала ды. Соған қарап терген 
мақаланың сөзде рі нен қате кетіп 
қалмады ма деп бір оқып аламыз да, 
келесі қатарды тереміз. Мақаланың 
әр қатарын теру біршама уақыт 
алатын. Оның да өзіне сай өлшемі 
болады. Ол өлшемді макет сызу
шы ның тапсырмасына сай ала
мыз. Әр мақаланың өлшеміне 
сай теріп береміз. Кей кездері ма
шина ның қазанында балқыған 
қорғасын атқылап аяғымызды, 
қолымызды күйдіріп те алатынбыз. 
Машинкамен басылған сөздерді 
линотип клавиштарын басқанда 
латуннан жасалған әріптер маши
наның магазинінен (бұл да маши
наның бір үлкен негізгі бөлігі) 
тарсылдап төмен түсіп сөз болып 
өріледі. Кей кездері майда, көлемі 
жіңішке болып келетін үтір, нүкте, 
сұрақ белгісі сияқты тыныс белгілер  
мага зиннен түспей майысып қалып, 
жұмысқа кедергі келтіретін. Сол 
кезде арнайы машинаның жоғары 
жағындағы тепкішіне мініп, ұзын 
сыммен төбесінен әріптерді қоз
ғап, майысқанын ұрғылап жөнге 
келтіреміз. Жөнге келген әріптер 
сартылдап төмен түсіп жұмыс 
жасауға ыңғайлы болатын. Жұмыс 
барысында неше түрлі қызық 
болып тұратын. Сол өзіміз түзеп 
алған, күнделікті жиі пайланып 
жүрген майда әріптерді егеленіп, 
қалтамызға салып жүретінбіз. 
Кейде әріптерді іздеп бірбіріміздің  
шкафқа іліп кеткен халатымыздың 
қалтасынан алатын кездер де бо

лады. Енді қайтейік, жұмысты тоқ
татпауымыз керек. Содан кезекті 
ауысымға келгенде «үтірім қайда?» 
деп қалтамыздағы әріптерді іздеп 
жүргеніміз. Кей кезде «кешір, үті
ріңді алдым» деп қағазға жазып 
(әзіл ретінде) қалтасына салып 
кетеміз. Күліпойнап жүріп, талай 
ауыр да қиын жұмыстарды жа
садық. Машина бұзылып қала тын, 
бір жері сынып кететін кез дер де 
болып тұрады. Наладчик (машина 
жөндеушілерді осылай атайтын) 
Оспан ағай, Жақсылық ағайлар 
қай машинаның болсын тоқтамай 
жүріп, жұмыс жасауын қадағалап 
жүретін. Ұйымшыл ұжым 

болдық. Барлығы бірбіріне кө
мектесе кететін. Екінші ауысымға 
келгендер міндетті түрде дайын 
газеттерді басуға аламыз. Жаңа 
шыққан газетке бір шолу жасап 
оқып алуды әдетке айналдырып 
алдым. Кейде қате тауып алып, 
қателерін жөндетіп алатынмын. 
Қорғасынмен құйылған әріптермен 
жасалған газет макетінің гранкідегі 
салмағы 20 келіден асатын. Мен 
бір өзім көтере алмаймын, содан 
қасымдағы баспагерлер көмектесіп, 
газет макетін баспа машинасына 
орналастыруға жәрдемдеседі. 

Га зет бетіне шығатын фото лар 
да арнайы клишелермен жасала
тын. Фотографтың фотосын кли
шелерге құйып беретін арнайы 
бөлім болды. Фото дұрыс шығу 
үшін клишенің астына картон 
қағазда рын жабыстырып, суреттің 
газет бетіне анық шығуына жағдай 
жасаймыз. Ол да бір жұмыс бола
тын. Машинаны тұрақты түрде 
күнде бензинмен сүртіп аламыз. 
Әріптер майланып қапқара боп 
тұрады. Ауыр қағазды да маши  
на  ға орналастыруға бірбіріміз 
ге жәр дем жасаймыз. Ал қан   дай 
бланкі, газет бассақ та, қа ғаз  дың 
әрбір түйірін санап тұ ра мыз. Ол 
маған үйреншікті жайт қа айна
лып кеткен. Қай цех та болсын 
міндетті жоспарды орын дау үшін 
жауапкершілікпен жұ мыс жа
саймыз. Айдың аяғында кім қан
ша жоспар орындағаны ар найы 
тақтада жазылып тұратын. Жа
саған жұмыстың барысы на қа рай 
үстемақы төленіп тұрады. Жұ
мыстың ауыр лығы, зиянды лығына 
сай зейнеткер лікке шыға тын бас
пахана жұмысшы ларына мем лекет 
тарапынан өз алдына жеңіл діктер 
те жасалып тұратын еді. 

Баспаханадағы қызметкерлер
ден көп нәрсе үйрендім. Жұмыс 
істеп жүріп, тұрмысқа шықтым, 
балалы болдым. 1994 жылы лино
тип машинасына әріп теруші керек
тігіне байланысты «Сырдария» 
аудандық газетінің баспаханасына 
теруші болып жұмысқа ауыстым. 
Ол кезде Тасбөгет Сырдария ауда
нының орталығы болатын. Ау
дандық баспаханада үлкен баспа 
үйінен үйренген жұмыстарымның 
пайдасын көрдім. Газет шығару 
барысында теруші, газет басушы, 
корректорлық жұмыстарын қатар 
алып жүрдім. 19981999 жылда ры 
Тасбөгет баспаханасына компью
терлер келіп, компьютерге отыр
дым. 2003 жылдары республикалық 
«Халық» газеті редакциясында 
теруші болып, газет бетін жасауға 
бейімделіп, қазір «Сыр медиа» 
ЖШСда «Ақмешіт апталығы» 
газетінің дизайнерімін. Қазір 
компьютермен газет макетін жасау 
бұрынғыға қарағанда әлдеқайда 
жеңіл. Ал  бұрын осындай газеттің 
макетін қағазға басуға дайындау 
үшін қорғасын балқытып, оны 
теріп, жасау барысында уақытты 
алатын қиын жұмыспен қаншама 
адам еңбек етті. Қаншама маңдай 
тер кетті. Үлкен алып машиналар 
жұмыс жасап тұрды. 

Мен үшін Қызылорда облыстық 
баспаханасы еңбек жолымның ал
ғашқы баспалдағы болды, отыз 
жылдан астам уақы тым газет 
шығарумен тікелей байланысты 
екен. Қазір бұрынғы баспахана 
үйінің қасынан өткен сайын сол 
кездегі баспа цехының жұмысы, 
алып машиналар мен линотип 
әріптерінің тысыры құла ғыма кел
гендей болады. Үлкен ұжым, алып 
баспахана бір кездері қайнаған 
қызу еңбектің ордасы еді. Жүздеген 
адам жұмыс жасаған баспахананы 
сөз маржаны өрілген киелі орын
ға балаймын. Әрбір жасаған жұ
мысым мен үшін қым бат. Ол 
уақыттар енді естелік болып қана 
қалды.

Мира рАХМЕТОвА

«ҮТіРіМ қАйдА?» 
немесе мен көрген баспахана

Басы 1-бетте

– БАқ өкілдерінің мәртебесі туралы 
Сенат мінберінен мәселе көтеріп келесіз. 
Осы мәселе аяқсыз қалған жоқ па? Бұқара 
мұңын мұңдайтын бұқаралық ақпарат 
өкілдері үшін не өзекті?

– Аяқсыз қалған жоқ. Мемлекет басшысы 
биылғы жолдауында арнайы БАҚ туралы 
заң қабылдауды тапсырды. Қазір Ақпарат 
және қоғамдық даму министрлігі жаңа заң
ның жобасын даярлап, қоғам талқысына 
ұсынып жатыр. БАҚ өкілдері үшін жалақы, 
қаламақы, баспана мәселесі өте өзекті. Әлеу
меттік жағынан қорғау мәселесі де маңызды. 
Осыларды бірінші кезекте шешу қажет.

– Парламент қабырғасында қандай 
мәселелер көтеріп келесіз?

– Сенатта бірнеше комитет бар. Солар
дың ішінде әлеуметтікмәдени даму және 
ғылым комитеті – сансалалы комитет. Осы 
комитеттің мүшесімін. Журналистік қыз
метте өзім жазған, көтерген мәселелердің 
дені осы аталған сала бойынша. Алғашқы 
депутаттық сауалым денсаулық мәселесіне 
арналды. Денсаулық сақтаудың Біртұтас 
жүйесі халыққа көрестілетін медициналық 
қызметтің сапасын жақсартуға, профилакти
калық шараларды кеңейтуге, дәрідәрмектің 
қолжетімділігін қамтамасыз етуге ықпал 
етіп отыр. Мемлекет басшысы Қасым
Жомарт Кемелұлы Тоқаев өз Жолдауында 
«Үшжылдық бюджет аясында денсаулық 
сақтау жүйесін дамытуға қосымша 2,3 трил
лионнан астам теңге бөлінеді» деп мәлімдеді. 
Осындай мемлекеттік  қолдаудың арқасында 
қазір медицина саласының материалдық
техникалық базасы айтарлықтай жақсарды. 
Емдеудің инновациялық технологиясы енгі
зіліп жатыр. 20112015 жылдарға  арнал
ған «Саламатты Қазақстан» және 20162019 
жылдарға арналған «Денсаулық» бағдарла
маларының пайдасын халқымыз көріп отыр. 
Қазіргі таңда Қазақстанда 230 мың медицина 
қызметкері бар, оның ішінде 70 мың дәрігер, 
160 мыңнан астам орта медицина персоналы 
жұмыс істейді. 

Әлем өзгерді: жаңа технология тез дамып 
жатыр, соған сәйкес қоғамның да сұраныс 
талабы артып отыр. Мыңдаған білікті дәрігер 
халқымыздың денсаулығын кірпік қақпай 
күзетіп тұрғанын да айтуымыз керек. Бірақ 
осы заманғы аппаратурасы бар ең жақсы 
материалдықтехникалық база дегеніңіз кәсі
би мамандарсыз, адам факторынсыз құр 
әшейін темір ғана болып қалмақ. Іс жүзінде 
онымен жұмыс істейтін мықты маман та
была бермейді. Күнделікті өмірде науқас 
адамды емдеуден бұрын диагнозды дәл қою 
мәселесінің өткір тұрғандығын көріп жүрміз. 
Диагноз дұрыс қойылмағандықтан оның арты 
қаншама қайғылы жағдайға душар етуде. 

Жыл сайын медицина саласына  жоғары 
оқу орындарын бітірген жүздеген жас маман 
келеді. Солардың көбінің қажетті білімі 
мен дағдысы, дәрігерлік машығы нашар. 
Олардың көбі дербес жұмыс істеуге әзір 
бол май шығады, операция столында бір сәт 
тұрып көрмеген, озық техникамен жұмыс 
істеуді білмейтін тәжірибесіз маманнан 
не күтуге болады? Тіпті иненің өзін дұрыс 
шанши алмайтындар кездеседі. 

Тиісті салаға маманданбаған жоғары 
оқу орындарында дәрігерлерді даярлау ісіне 
жол беріп отырмыз. Елдегі бірқатар педаго
гикалық, жекеменшік университеттер дәрігер 
кадрларын оқытуға көшті. Басқа салада 
эксперимент жасауға болатын шығар, бірақ 
дәл медицина саласында мұндай эксперимент 
жасауға болмайды. Дәрігерлерді тек қана 
осы салаға бағдарланған, терең тарихы 
мен заманауи мүмкіндігі зор, бұрыннан 
қалыптасқан  университеттерде ғана оқыту 
қажет деп есептеймін. 

Қазір біз бұрынғы кеңес кезінде кемел 
білім алған дәрігерлердің игілігін көріп 
отырмыз. Олар кеткеннен кейінгі жағдай 
қалай болады? Сондықтан, профильді  емес 
жоғары оқу орындарының жанынан меди цина 
факультеттерін ашудың қандай қажет тігі 
бар? Мұндай факультеттердің кли ни калық, 
қаржылық, ұйымдастырушылық мүмкіндік
тері қаншалықты? «Кадр тапшылығын жоя
мыз» деп жүріп, біліксіз кадрлар қаптап 
кетсе күні ертең кім жауап береді? – деген 
сұрақтарды көтердім. Бұдан басқа да ұлттық 
құндылықтар – кітап культін жасау, архив 
мәселесі, БАҚ қызметкерлерінің мәртебесі 
туралы тағы басқа да өзекті тақырыптарды 
көтеріп келемін.

– «Ұзақ жол алғашқы қадамнан бас-
талады» деген сөз бар. Жаңа қазақстан-
нан не күтесіз? Және өзгерісті неден бастау 
керек?

– Менің жеке пікірім былай: бізге елдің 
тұтастығы маңызды, сондықтан «ескі» не
месе «жаңа» деген анықтауышты көп қол
данғым келмейді. Негізгі мәселе – Әділетті 
Қазақстанды құру! Тарихтан белгілі ғой, 
кез келген мемлекет даму жолында Темір
қазық етіп Әділет ұғымын ұстамаса, алыс қа 
бармайды. Сондықтан Президент бастама
ларының барлығы Әділетті Қазақстан 
құру ниетінен туындап отыр деуге болады. 
Бұл – Мемлекет басшысының сайлауалды 
бағдарламасында ұстанған негізгі ұстаным
дарының бірі. Президент «Заң бәріне ортақ, 
оған биліктегі азаматтар да, қоғам бел
сенділері де бірдей бағынуға тиіс», – деп 
атап көрсетті. Мемлекет басшысы  Жолдауда 
«Өзгерісті өзімізден бастауымыз керек. Әр
бір адам және бүкіл қоғам жаңғыруы  тиіс» 
деді. Өзгерісті әр адам өзінен бастауы қажет. 
Қоғамда өзгеріс болуы үшін әр адамның 
өмірінде өзгеріс болуы тиіс. Саяси өзгерістер 
азаматтардың жергілікті өзінөзі басқару 
ісінен бастап, жалпыұлттық сипаттағы мәсе
ле лерге дейін, яғни барлық деңгейде шешім 
қабылдауға дайын екенін көрсетіп отыр. 
Біз бұған дейін «қазақ демократияға дайын 
емес, саяси өзгерістерге уақыт керек» деген 

көзқараста болдық. Уақыт экономикалық 
реформалармен қатар саяси реформаларды 
қабат жүргізу қажеттігін айқындап берді.

– Сенаттың жалпы отырысында 
үкімет басшысының атына депутаттық 
сауал жолдағаныңызды білеміз. Онда 
«Оқы маған адам – ойсыз. Мәдениетсіз 
адам – мисыз. Ойсыздар мен мисыздарды 
көбейткеннен еш мемлекет опа таппайды! 
Ұлттың интеллектуалдық потенциалын 
арттыру, бәсекелестік қабілетін күшейту, 
әлеуметтік және шығармашылық белсен-
ділігін арттыру ісінде кітап оқу өте 
маңызды» деп атап өткен едіңіз. Осы 
сауалыңыздан кейін қандай қозғау болды?

– Депутаттық сауалым үлкен серпіліс 
әкелді. Президент ҚасымЖомарт Тоқаев 
2022шы жылды «Балалар жылы» деп жа
рия лады. Балалар әдебиетін дамытуға көңіл 
бөліне бастады. Ұлттық мәртебесі бар кітап
хана қызметкерлерінің жалақысы 75 про
центке көтерілетін болды. Бұл туралы жа
қында мәдениет және спорт министрі Дәурен 
Абаев мырза мәлімдеді. Осының бәріне 
депуаттық сауалым түрткі болса керек.

– қазақ елінің руханияты мен тіліне 
байланысты азаматтық көзқарасыңыз...

– Өзімнің жеке көзқарасым былай: Бізде 
бір мемлекет, бір ту, бір герб, бір гимн бар ма? 
Ендеше, түсінісетін тіліміз де бір болуы тиіс. 
Қолданатын қарпіміз де бір болуы керек.

Біздің елімізде «Болашақ» бағдарламасы 
арқылы білім алған жастар жетерлік. Әлихан 
айтқан «Елге қызмет етпей қоймаймын» 
деген сөзді осы он мың адамның қаншасы 
үлгі ретінде ұстанады деп ойлайсыз? Мен 
осы сұрақтың жауабын таба алмаймын. Иә, 
«Болашақ» – тамаша, үлкен бағдарлама. 
Шетел дік жетістіктерді, ғылымбілімді қа
зақтың ыңғайына пайдаланудың оңтайлы 
жолы да осы – «Болашақ» бағдарламасы. 
Ендеше сол «Болашақпен» оқып келген 
азаматтардың ішінде мемлекеттік тілімді құр
меттеймін деп, қазақ тілінде таза сөйлейтін, 
жаза алатын, ойын толық жеткізуге қабілетті 
азамат саны қанша? Әлиханның сөзімен 
айтсақ, қазаққа қызмет ету – ұлтқа қызмет ету 
ғой. Мемлекеттік тілде жазып, сол тілге өмірін 
байлаған, сенімін, білімін, үмітін мемлекеттік 
тілмен қамшының өріміндей қатар өрген 
азаматтар осы топтан көбірек шықса деген 
тілек бар. Қазір жастар бұрын қазақ армандап, 
қолы жетпеген жер лерге барып, білім алып 
жүр. Бірақ сол азаматтардың жүрегіндегі 
отаншылдық сезімі, ұлтын сүюі қандай деген 
сұраққа жауапты әлі бере алмай жатқан 
сияқтымыз. Ондай жауап табылса, біздің 
қоғамның алға жылжуынан, күнделікті 
тірліктен айқын көрінер еді.

– Ғылым мен мәдениетте, әдебиет 
пен өнерде қандай тұстарымыз жетіспей 
жатады?

– Ұлтқа қызмет етудің екінші қыры – 
ұлтты сүю. Осы күні ұлтын сүйген адамға 
ұлтшыл деп айып таға салады. Ұлтшыл 
деген сөзден қашып, ұлтжанды деген ұғым 
енгіздік. Адам итжанды болуы да мүмкін 
ғой. Ұлтжанды мен итжанды  деген сөзді 
қатар қойсаң, ұлтжанды деген сөздің қадірі 
кетіп қалады. Кез келген ұлтқа тиесілі азамат 
ұлтын сүймей тұра алмайды деп ойлаймын. 
Оған қызмет ету деген не? Ең бірінші – ұлт 
алдындағы адалдық. Елге адал болу, жерге 
адал  болу, тілге адал болу, мемлекетке адал 
болу, ісіңе адал болу – сенің ұлтқа қызметің. 
Екінші – тазалық. Коррупция деген сөзді 
сыбайлас жемқорлық деп аударып алдық 
қой. Меніңше, коррупцияның аясы сыбайлас 
жемқорлықпен ғана шектелмейді. Міне, 
коррупциядан құтылу үшін әр азаматтың таза 
болмағы маңызды. Қазақ өкіметін ұзақ жыл 
басқарған Нұртас Оңдасынов «Біріншіден, 
қаншама жыл қолымда билік болса да, 
біреуден бір тиын да пара алмадым – Қолым 
таза! Екіншіден, үштіктің бірі болып, біреу
дің сыртынан қол қойған емеспін, яғни 
ешкімнің қаны мойнымда жоқ – Арым таза! 
Үшіншіден, адамдарды атаға, руға, жүзге 
бөлген де, тіпті ешкімнің ешқашан жүзін 
сұраған да емеспін – Жүзім таза!» дейді. 
Нұртас Оңдасыновтың тазалыққа қатысты 
осы үш өлшемі бәріміздің қаперімізде 
тұратын дүние. Осы үш сөз қазаққа қызмет 
етудің негізгі тетігі дер едім.

– Міржақып дулатұлының «қай 
ұлттың баспасөзі мықты болса, сол 
ұлттың өзі де мықты», деген сөзі бар. Сіз 
үшін ХХі ғасыр журналистері қандай 
қасиеттерге ие болуы керек?

– Осы күні газеттің болашағы жоқ 
дейтін, баспасөздің тағдырын бір ауыз сөзі
мен кесіппішіп, шешіп қоятындардың 
қатары көбейді. Осындай «болжамды» 
естіп келе жатқанымызға біраз болды. Тіпті 
құлақ сарси бастады. Интернет келгелі 
газеттер өмір сүруін тоқтатады, оның орнын 
әлеуметтік желі, смартфон басады деген 
пікірді естіп келеміз. Алайда технологиялық 
тұрғыдан алға кеткен Жапонияңыз да, 
Оңтүстік Кореяңыз да, көрші Қытай да 
газеттерін өртеп тастаған жоқ қой. Олар 
оқу мәдениетін жоғалтқан жоқ. Бізге керегі 
оқу мәдениеті емес пе? Оқуға, білімге 
деген қазақтың құштарлығы ХІХ ғасырда 
Ыбырай, Шоқандар, Абайлардан басталып, 
ХХ ғасыр басындағы қазақ оқығандарымен 
жалғасқанын бәрі біледі. Қай елді алсаңыз 
да кітап, газет, журнал оқу – мәдениетті адам 
болудың бір белгісі. 

Иә, қазір газеттердің шығыны көп деген 
көзқарас бар. Газетжурнал шығаруға жұмса
ла тын қаражат бір күнде қайтарым бермейді. 
Бұл – ұлттың ішкі қуатын күшейтетін дәрі 
іспеттес нәрсе. Иммунитет деген бар ғой. 
Ұлттық басылымдар – ұлттың иммунитеті! 
Күнделікті тұтынасыз, қолданасыз. Қар
ныңыз ашса – нан жейсіз, тамақ ішесіз. Ал 
рухани тұрғыдан азықты кім береді? Ұлттық 
басылымдарға ұлт дәрумені ретінде қарау 
қажет. Сізге айтайын, газет шығарудың 
бірнеше бағыты бар ғой. Ақпараттық бағыт 

дәл қазір газеттердің негізгі тақырыбына 
айналмауы керек. Өйткені қазір ақпаратпен 
ешкімді таңдандыра алмайсыз. Бұрын га
зеттің алдын телевидение, радио орап 
кететін. Қазір телеарналардың өзі онлайн 
режимде жұмыс істей бастады. Ақпараттың 
жылдам таралуына ештеңе кедергі болмай 
отырған бүгінгі күні тек қана жаңалықпен 
оқырманды баурай алмайсыз. 

Ендігі бағыт қандай болады? Ол – ағар
ту шылық  бағыт. Экономикалық, қаржылық 
сауатқа қатысты әлі күнге дейін көтерілме
ген мәселе қаншама? Бюджет, ақшаның 
құн сыздануы, инфляция, стагнация,  биржа
лық бағамдардың өзгеруі, мұнай, алтын, 
халықаралық қор биржасындағы бағаның 
қалай түзіліп, қалай құбылатыны, оған 
қа тысты валюта бағамдарының өзгеруі 
кәсіпкер үшін де, тіршілігін жүргізіп отырған 
адамдар үшін де маңызды. Бұл экономикалық 
тұрғыдан айтып отырған мысалым ғана. 
Ғылым, білімде де, даму мәселелерінде қоз
ғалуға тиіс жайттар шашетектен. Тағы бір 
мәселе, осы кезге дейін ақпараттың кө бін 
негізінен, орыс тілінен алып келдік. Бұл 
күнде ағылшын тілін меңгерген қазақ жас
тары көбейді. Әлемдік, халықаралық жағ
дайларды сол тілдегі ақпарат көздерінен 
тіке  лей алып,  талдап,  халыққа ұсынсақ 
ұтарымыз көп. 

Бұл орайда танымдық бағытты да естен 
шығармаған абзал. Оның ішінде тарихқа, 
руханиятқа, мәдениетке, өнерге, әдебиетке, 
психологияға қатысты салалардың бәрі де 
оқырман үшін өзекті. Тарихи тұлғаның бел
гілібелгісіз деректері де газет оқырман дары 
үшін аса маңызды ғой. Ілияс Жансүгіров тің 
он сегіз қолжазбасы табылып, жарық көргенін 
жыл басында айтып, жазып жатты. Солардың 
әрқайсысын неге талдап жазбасқа? 

Гамлеттің сөзімен айтқанда қазақ газет
терінің жағдайы «Болу, не бордай тозу» деген 
мәселеге тірелгендей. Бұл жайтты өзіміздің 
құзырлы министрлік те түсініп, бағамдап 
жатқан тәрізді. Министр Дәурен Абаевтың 
мәлімдеуінше, бұрын санға мән берілсе, енді 
сапаға көңіл бөлінеді. Демек, ендігі таңда  
баспасөздің контенті уақыт талабына қарай 
өзгереді. Сапалық өлшемдермен өзгеріс 
жасалса, газеттердің де ғұмыр жасы ұзарады. 

Сайтқа қатысты да өз ойымды білдіре 
кетейін. Қазақстандағы кез келген сайттың 
алғашқы бетін ашып қарасаңыз, бәрінде 
ұқсас тақырып, бәрінде бірдей оқиға. Осы 
қызық па? Тұтынушы бір емес, бірнеше 
дереккөзден ақпарат алуға тырысады. Са
лыстырып қарайды. Бірбірінен көшіріп 
алған ақпаратпен ұзаққа бар алмаймыз. 
Газеттің ұтатын жері қайсы? Газет түрлі 
дерек, ақпарат, мәлімет атаулының барлығын 
сүзгіден, тексерістен өткізіп жариялайды. 
Мәселені жанжақты, толық зерттеп барып 
көпшілікке ұсынады. Осы жерде сайттардың 
әлсіз тұсын да айта кетейін. Вирустың, тех
никалық ақаулардың салдарынан тұтас 
ұжымның бірнеше жылғы еңбегі бір күнде 
жоқ болуы мүмкін. Архивті сақтау, мұрағат 
материалдарын сақтандыру мәселесі бізде 
өте қорғансыз деуге болады. Өткен жылдың 
соңында «Айқынның» архиві ұшып кетті 
деп естідім, жаным ауырды. Онда  күллі 
ұжымның жанын салып жасаған, жазған, 
көтерген еңбегі, жазбаша контентпен қоса, 
бейнежазба, аудиожазба да сақтаулы еді 
ғой. Жинақталған дүние бір сәтте жоқ болып 
кетті. Сонда не болды? Есіл еңбек желге 
ұшқанмен бірдей емес пе? Ал газетті жүз 
жылдан кейін де тауып аласыз. Өзі сарғайса 
да сөзі сарғаймайды.

Егер өркениетті елдің көшінде боламыз 
десек, ол өркениетке кітап, газет, журнал 
бізбен бірге еріп барады. Жас толқын оларды 
тастап, өз жолымызды табамыз десе, бұл 
қателіктің жолы деп есептеймін.

– қазір қандай кітап оқып жүрсіз?
– Өзіме ұнаған орыс және шетел ақын

дарының өлеңдерін оқып, арасында қазақ
шаға аударып жүрмін.

– Бала тәрбиесінде нені бағдар етуіміз 
керек?

– Бізде осы ЖАУАПКЕРШІЛІК деген 
нәрсе жетіспейді. Қоғамның дерті – 
жауапсыздықта. Баланы жауапкершілікке 
тәрбиелеу керек.

– Сіз басқа адам болсаңыз, Нұртөремен 
дос болар ма едіңіз?

– Өлеөлгенше жабысып, жанынан 
қалмас едім.

– Жастардың бойынан қандай 
қасиеттерді көргіңіз келеді?

– Кезінде «Капитализмнің құлағы керең» 
деген мақала жазған едім. Капиталистік жүйе 
көптің үнін естімейді. Қазақтың «Жалғыз дың 
үні шықпайды, жаяудың шаңы шықпай ды» 
дейтін мақалы тура сол жағдайға дәл келе
ді. Құлағы естімейтін адам қандай бола ды? 
Дойыр, жұлымыр, қатыгез, дөкір боп келеді. 
Ал бүкіл қоғам сондай қалыпқа түскенде 
не болады? Сұлтанмахмұт Торайғыров 
айтқандай «нақақ көзден жас төгіледі». 
Адалдық, жан тазалығы деген қасиетті 
ұғымдар тәрк етілгенде қатыгездіктің қара 
шыбығы қылтиып шығып, қаулап өседі. 
Қылмыстың неше түрінің өршуі соның 
салдарынан. Осы күні «пәлен адам қаза 
болыпты» десе ешкім елең етпейтін жағ
дайға жеттік. Бұл үйреншікті нәрсе сияқ
ты қабылданады. Қазақтың «Малым – жа
нымның садағасы, жаным – арымның 
садағасы» деген сөзі бар. Жанды да, арды 
да малының садағасына байлаған жандар аз 
емес. Сонда тапқан малы жанын сақтап қала 
ала ма? Былғанған арын ақтап ала алар ма? 
Жастардың бойында Ар мен Жан тазалығы 
болуы керек!

– Мереке қарсаңында журналистерге 
айтар лебізіңіз?

– Жазыңдар! Оқыңдар! Ойланыңдар! Ең 
бастысы Адам ретінде аман болыңдар!

– әсерлі әңгімеңізге рахмет!
Сұхбаттасқан Тұрар БЕкМырЗАЕв

нұртөре Жүсіп, қр парламенті сенатының  депутаты, журналист-публицист, 
қазақстанның құрметті журналисі:

«ЕҢ БАСТЫСЫ – 
АР МЕН ЖАН ТАЗАЛЫҒЫ»

Басы 1-бетте

Ақмешіт АптАлығы

қМдБ-
ның «Халал» 

сертификаты барша 
мұсылман қауымының сенімін 
арқалайтын құжат. Сондықтан 
«Халал даму» ЖШС тарапынан 
кәсіпорындар мен мекемелерді 
тексеру кезінде кәсіпорынның 

қызметі, тағам өнімдерінің құрамы 
халал талаптарына сай болуына, 

құжаттарының дұрыстығына, 
үнемі қадағаланып, тексеріліп 

отыруына аса мән 
беріледі.

Дін осылай дейді. Жалпы халал өнімнің 
қоғам үшін маңызы орасан екенін білеміз. 
Әсіресе денсаулық сақтау саласында. Себебі 
халал өнімнің зияны жоқтығы ғылымда 
дәлелденіп отыр. Халқымыз «ауру – астан» 
дейді. Халал өнім жайлы сөз қозғасақ, әуелі 
азықтүлік тақырыбына ойысатынымыз да 
содан шығар. Осы мақаланы жазарда мына
дай дерекпен ұшырастық. Жалпы адам денсау
лығына кері әсер ететін факторлардың 60 про
центі тамақтанудан келеді екен. Яғни адам 
денсаулығы үшін халал өнімнің маңызы зор. Сол 
себепті де әлемде халал өнімдерді тұтынатын 
мемлекеттер жыл санап көбею үстінде. Бұл – бір 
ғана мысал.

Бүгінде «халал» сертификатын дүние жүзінде 
6 миллиардқа жуық адам тұтынады екен. 
Халықаралық қаржы агенттігі осылай 
дейді. Ал халал өнім шығарудан 
Франция, Аустралия, Жаңа 
Зеландия ел дері көш 
басында екен. Олар 
халал стандартын қол
данумен шектел мей, 
экспортқа шыға рып, 
елге үлкен кө лемде 
қаржы түсі руде. Міне, 
халал стандартына 
осы лай ша әлем жұрт
шылығы қы зығу шы
лық танытуда. Оның 
ішінде, әлбетте біздің 
Қазақстан да бар. Бүгінде 
елімізде көптеген зауыттар 
мен ет комбинаттары, тіпті 
қызмет көрсету орындары халал стандартына 
көшті. Бүгінде 600ге тарта кәсіп орын аталған 
стандарт бойынша жұмыс істеуде. Бұл қатарда 
қызылордалықтардың да үлесі бар. 

– Қолдан келгенше адал мен арамды ажы
ратып, діннің үкімімен жүрген дұрыс. Мен тағы 
бір нәрсені айта кеткім келеді. Халал стандарты 
тек тамақ өнеркәсібін ғана емес, өзге де толып 
жатқан салаларды қамтуы қажет деп ойлаймын. 
Мысалы, киімкешек, аяқкиім, жиһаз доңыздың 
терісінен жасалмауы керектігі қатаң бақылауға 
алынса, косметика, парфюмерия, фармацевтикада 
харам дүниелер дің қолданылмауы қадағаланса 
нұр үстіне нұр болар еді. Егер осыларды қолданса, 
халал өнімнің болашағы зор деп ойлаймын, – 
дейді «АқмешітСырдария» мешітінің бас имамы 
Болатбек Әбуов.

«ХАлАлды» 
ХАлАл дЕй АлАМыЗ БА?

Қазақ ненің дұрыс, ненің бұрыс екенін ерте
ден білген. Соған орай тұтынатын киімнен 
бастап, азықтүлікке дейін адал мен арамды бөліп 
тұрып, тәптіштеп айтып кеткен. Содан болар, 
әсіресе асқа қатты мән береміз. Сөзсіз, бәріміз 
жеген асымыздың адал болғанын қалаймыз. Сол 
себепті халық халал өнімді тұтынғысы келеді. 
Халал өнімдердің дамып келе жатқанын айттық 
қой. Дейтұрғанмен аталған салада кемшіліктер де 
баршылық. Қазіргі таңда елімізде ет өнімдерінің 

60 проценті халал болып шығып жатыр. 
Алайда оның бәрі қаншалықты 

адал? «Халал» белгісі бар өнім
нің бәрі бірдей сенім ді ме? 

Шұжықтан ауыз тиіп, дәмін 
көріп, құра мына доңыз етінің 
қосы  лыпқосылмағанын 
анық  тау мүмкін бе? Елді 
алаң  дататыны – осы.

– Талай рет дүкеннен 
шұжық алдық қой. Сыртында 

«мусульманский» деп жазы
лып тұрады. Одан бөлек қан

шама түрі бар. Басым бөлігінің 
қапта масында халал белгісі бар. 

Қалтаңнан қанша теңге шығарып 
сатып аласың да, үйге келіп жейін деп 

жатсаң, ортасынан майдашүйде сүйек шығады. 
Турап дастархан үстіне қоясыз, шамалы уақыт 
өткен соң келіп қарасаң, көзге шошқаның 
майындай болып, сыртқа май ағып жатады. Иісі 
жаман. Осыдан келіп, халал сертификатын оңды
солды беретін болған ба дейсің. Халықты бұлай 
алдауға бола ма? – дейді қала тұрғыны Асыл 
Аймағанбетова.

Денсаулық сақтау министрлігі ақпаратына 
сүйен сек, әзірге жалған «халал» өнімдерге кедергі 
болу қиын секілді. Иә, санитар дәрігерлер ет 
өнімдерінен талай рет сынама алып, құрамынан 
доңыз ДНҚсын анықтаған кездер аз емес. Оны 
естіп те, оқып та жүрміз. Шұжықпен қатар «халал» 
белгісі бар қалбырдағы бұқтырылған сиыр етінен 
де шошқа ДНҚсы табылуда. Мұн дай жайттар 
айта берсең көп енді. Осының бәріне халық ал
данады, ал өндірушілер «харам» өндірістен та
бысқа кенеледі. Бүгінгі жайт, міне, осындай. 

Осы тұста бізді халал стандарты қалай 
беріледі деген ой мазалады. Содан сертификат
тың қалай берілетінін білмекке, ҚМДБ 
«Халал Даму» ЖШСның Қызылорда облысы 
бойынша жауапты өкілі Перизат Шарапатоваға 
хабарластық.

– ҚМДБның «Халал» сертификаты – барша 
мұсылман қауымының сенімін арқалайтын 
құжат. Сондықтан «Халал Даму» ЖШС 
тарапынан кәсіпорындар мен мекемелерді 
тексеру кезінде кәсіпорынның қызметі, тағам 
өнімдерінің құрамы халал талаптарына сай 
болуына, құжаттарының дұрыстығына, үнемі 

қадағаланып, тексеріліп отыруына аса мән 
беріледі.

Кәсіпорынның «Халал» сертификатын 
алуы заң аясында  тәртіп бойынша жүзеге аса
ды. Тәптіштемей, маңыздыларына тоқталып 
өтейін. Ең алдымен «Халал Даму» ЖШС өнім 
үлгі лерінің құрамын анықтайды. Ол үшін біз 
ҚазақстанЖапон инновациялық генетикалық 

модификацияланған зертханамен келісімге оты
рып, бірлесіп жұмыс жасаймыз. Бұл зертхананың 
технологиясы заманымыздың ең мықты деген 
зертханаларынан кем емес. Өнімнің құрамында 
өте аз мөлшерде де доңыздың ДНҚсын анықтап 
бере алатын мүмкіндікке ие. Ең маңыздысы да – 
осы. Егер кәсіпкер осы межеден өте алмаса, оған 
халал сертификаты берілмейді, – деді Перизат 
Жанділдақызы.

Иә, бұл сертификатты алған кәсіпкер жіті 
тексеріледі. Жауапты мамандар өңірдегі сер
тификатталған кәсіпорындарды жүйелі түр де 
қадағалайтын бақылаушыинспекторлар жос

парлы түрде ай сайын, жоспарсыз түрде кез 
келген уақытта тексеріс (аудит) жұмыстарын 
жүргізеді. 

Перизат Жанділдақызының айтуынша, бү
гінге дейін Қызылорда облысы бойынша сер
тификат алған өнімдердің құрамына қатысты 
шағым түспеген. Жалпы шағым түскен жағдайда 
тексеріптүзету жұмыстары жүргізіліп, тиісті 
шаралар қолданылады.

– Жалпы халал сертификатын алған кәсіп
орындардың сапасын арттыруға әсер ететін 
негізгі  фактордың бірі – тұтынушылар талабы 
мен сұранысы. Егер тұтынушылар тарапынан да 

халал стандартының шарттары сақталуы талап 
етілсе, нұр үстіне нұр болар еді, – дейді ҚМДБ 
«Халал Даму» ЖШСның Қызылорда облысы 
бойынша жауапты өкілі Перизат Шарапатова.

«ХАлАл» АТыН 
ЖАМылуШылАр кӨП

Денсаулық сақтау министрлігінің сөзіне 
сүйенсек, елімізде «халал» атын жамылған 
харам өнім аз емес екен. Яғни адал ас деп елді 
алдап, халалдың атын жамылып, құрамында 
доңыздың еті мен майы араласқан тауарлар 
сатып жүргендер бар. Осындай жайттардан соң 
«халалға» халықтың сенімі жоғала бастайтыны 
сөзсіз. Бұл мәселенің қалай, қашан реттелері де 
әзірге белгісіз.

Бүгінде кейбір компаниялар кәсіпкерлерге 
оңдысолды сертификат беріп, ақша тауып жүр. 
Әйтпесе, жаңағы айтқан кемшіліктер қайдан 
шықты? Қой терісін жамылған «қасқырлардың» 
салдарынан халал нарығы тұтынушылардан 
айырылса, шынайы «халал» өнімін шығаратын 
кәсіпорындар пайдадан қағылуда. Осындай жағ
дайды көргенде, бізге заңды күшейтіп, сонымен 
қоса қадағалауды да қатаңдатқан  дұрыс шығар 
деп ойлайсың.

БАСТы МАқСАТ – 
ТАЗАлық

Күн санап қаламыздың көркі артып, 
келбеті сұлуланып келеді. Көшелерде 
отырғызылған алқызыл гүл шоқтары 
мен жасыл түске малынған жер беті 
көрген жанның көз жауын алып, таби
ғаттың әсем көркін еселей түсуде. Ай
наламыздың көркеюі мен тазалығы біз 

үшін үлкен мәртебе. Қала тазалығына бір 
кісідей атсалысу тұрғындардың басты 
міндеті саналады. Дегенмен кейбір кәсіп 
иелері мен жеке сектор тұрғындарының 
көше бойына, көпқабатты үйлердің 
ауласына бейберекет қоқыс және құры
лыс қалдықтарын тастау әрекеттері 
азаяр емес. Бұл шаһар шырайының 
сәнін кетіретіні анық. Сондықтан да 
қала әкімі шаһардың сәулеттік келбетін 
қалыптастыру, ғимараттардың сыртқы 
қасбеттерін ретке келтіру, санитарлық 
тазалығын сақтауға байланысты нақты 
тапсырма берді. Қатаң тапсырма аясында 
қалада рейдтік жұмыс жүргізілді. Кәсіп 
иелері мен тұрғындарға қаланы көркейту 
мен көғалдандыру өз қолымызда екеніне 
түсіндірме жасалды. 

– Кәсіпкерлерге ғимараттың сыртын 
абаттандыру, билбордтарды ауыстыру 
жөнінде ескертпе жасалды. «Жаңа ба
зар» аталып кеткен аумаққа барып, 
базар маңын ретке келтіру бойынша 
тексеру жүргізілуде. Кәсіпкерлерден 
сұрайтынымыз аумақтарын абаттандыру, 
таза ұстау, көркейту жұмыстарын жүр
гізу. Қаланың сәулеттік келбетінің 

көркеюіне үлес қосу әрбір тұрғынның 
міндеті болуы тиіс, – дейді қалалық 
кәсіпкерлік, өнеркәсіп және туризм бөлі
мінің басшысы Бағлан Аманкелдиев. 

Көшеде кетіп бара жатсаң тынымсыз 
еңбекті көресің. Күннің ыстығына қарамас
тан қаланы көркейтуге байланысты 
қызу тірлік жүріп жатыр. Мәселен, көше 
бойын, саябақтар мен скверлерді гүлмен 
көмкеру қарқынды жасалуда. Шаһар 

аумағын көгалдандырып, көріктендіру 
үшін жалпы 53 мың шаршы метрді 
құрайтын аумаққа бархатцы, целлозия, 
циния, петуния сынды гүл көшеттері 
егіліп, көгал төсеу жоспарланған. Бұл 
қызылдыжасылды гүлдер көшеге сән 
беріп, кез келген адамға ерекше көңілкүй 
сыйлайтыны анық. 

АяқСу – ХАлық 
ИгіліНдЕ

Көктем келісімен аяқсу мәселесі 
алдымыздан шығады. Қаланы көркейту
көгалдандыру үшін алдымен су қажет 
екені белгілі.  Сондайақ жеке тұрғын 
үйлер де аяқ судың тапшылығын сезі
неді. Қала басшысы осындай ауқымды 
мәселенің шешімін табуды тапсырды. 

Соған сәйкес, қаланы аяқ сумен 
қамтамасыз ету мақсатында қала және 
қалаға қарасты ауылдық округтерде 31 
дана техникалық аяқсу ұңғымаларын 
орнату жұмыстары қарқын алды. 
Техникалық ұңғыманың 12 данасы 
қалаға, ал қалғаны кент және ауылдық 
округтерде орнатылады. Аталған жұ
мыстарды мемлекеттік сатып алу 
конкурсының жеңімпазы болып та
нылған «БақБереке» ЖШС келісім
шарт негізінде жүргізуде. Қазіргі 
таңда жер асты аяқ су ұңғымаларын 
бұрғылау жұмыстары «Арай» мөлтек 
ауданы, «Қорқыт ата», «Сыр Ана» 
ескерткіштерінің маңы, Қорқыт ата 
көшесінің аяғы, №217 орта мектептің 
жанындағы және Тасбөгет кенті, Қос
шыңырау, Ақсуат, Ақжарма, Қы
зылжарма, Талсуат, Қызылөзек ауылдық 
округтерінде толығымен аяқталды. 
Дәл осы аяқ су ұңғымалары арқылы 
тіршілік нәрі арық жүйелеріне толық 
жеткізіледі. Алайда тұрғындардың түрлі 
тұрмыстық, құрылыс қалдықтарын 
көше бойына тастауы салдарынан арық 
жүйелері бітеліп, аяқ судың жүруіне 
кедергі келтіруде. Сондықтан көшедегі 
арық бойын таза ұстап, аяқ суды игілікке 
пайдалану – тұрғындардың міндеті 
екенін де ұмытпаған дұрыс. 

– әлібек, марапат құтты 
болсын! Жеңімпаз атанғаныңыз-
ды естігенде қандай әсерде 
болдыңыз?

– Үлкен рақмет! Әуелі Алла, 
сосын анамның ақ батасының арқа
сында келген көкжиек деп білемін. 
Бұл менің ғана емес, жалпы Сыр 
журналистерінің жеңісі. Шыны 
керек, мен бастапқыда сене алма
дым. Осыған дейін байқауларда 
жүлдегерлер қатарынан көрініп 
жүргеніммен, бұл жеңіс мен үшін 
күтпеген жаңалық болды. Сәр
сенбі күні түнгі уақытта Ринат 
Думанұлы ағамыз хабарласып, Нұр
Сұлтанға тез келу керегімді айтты. 
Ертесіне қайта қоңырау шалып, 
сен жеңімпазсың дегенде абдырап 
қалдым.  

– Байқауға қандай тақырыпта, 
қай мақалаңызды ұсындыңыз?

– Негізі байқауға үш тақырып 
бойынша мақала берген едім. Жас
тар жөнінде, әлеуметтік мәселеге 
байланысты және ҚР Мемлекеттік 
Рәміздерінің 30 жылдығына бай
ла нысты мақалалар жібердім. Со
ның ішінде «Рәміздер – елдіктің 
нышаны» деген тақырыптағы 
мақалам үздік болды.  

– Марапат табыстау салтана-
тына ұшаққа билет табылмай 
бара алмайтыңызды білгендегі 
ішкі сезіміңіз қандай болды?

– Бейсенбі күні Түркістаннан 
ұшаққа билет алып қойғанмын, бі рақ 
жолдағы кедергілер бар, ұшақ тың 
ұшуына 20 минут қалғанда ба рып, 
тіркеуге үлгермей қалдым. Содан 
еңсем түсіп ауылға қайттым, түні
мен ертеңіне Қызылордадан, Шым
кент, Түркістан, тіпті Алматыдан 
Елордаға ұшатын ұшаққа билет 
іздедім. Алла сәтін салмағанын 
түсіндім, сонда да іздей бердім. 
Амал жоқ, ұйымдастырушыларға 
хабарласып бара алмайтынымды 
айттым. Ринат ағамыз қоңырау 
шалып, жарайды онда дегенде, бәрі 

бітті деп ойладым. Бірақ, билет 
табылмай жатқанда өзімді қоярға 
жер таппадым.

– Бұл жеңіс сізге несімен 
құнды?

– Бұл жеңіс мен үшін журналис
тика саласындағы ең бір биік мін
бер болды. Шығармашылығыма 
шабыт берді, мамандығымның 
қадірқасиетін тереңірек ұқтыра 
түсті. «AMANAT»тың  аманатын 
арқа ладық, енді ұлтқа қызмет 
ету дің ұлы жолын жалғастыра 
береміз. Бұл жай ғана жеңіс емес, 
жауапкершілік жүгі деп түсінемін. 
Осы тұғырда тілекші болып жүрген 
жақын жан дарға, «Жаңақорған 
тынысы» газеті редакциясының 
ұжымына, «Сыр медиа» ұжымына, 
арнайы Қаныбек Әбдуов, Нұрлат 
Байгенже және баян Үсейінова 
ұстаздарыма мың алғыс.

– Алдағы жоспарларыңызбен 
бөлісе отырсаңыз?

– Жалпы өздеріңіз білетіндей 
бұл саланың бүгінгі ахуалы күр
делі. Мәртебесі мен жалақысы 
жаны мызға батады. Дегенмен, 
жүрек қалауы болған соң, жарты 
жолдан кетіп қалуға қимадым. 
Әйтпесе, тәуір ұсыныстар болды. 
Бірақ тіршілігім тілшілікпен байла
нысқаннан кейін асығыс шешім 
шығармауға тырыстым. Алла 
бұйыртса елдегі жаңа медианың 
жүгін арқалап, жарқын белестерге 
жетуге тырысамыз. Алда байқау 
көп, елдің атынан сынға түсіп 
көруге тырысамын. 

– Мерекелік лебізіңіз...
– Қолына қалам ұстаған бар ша 

қаламгер қауымын, Сыр журна
листерін, «Сыр медиа» ұжы мын 
төл мерекемен шын жүректен құт
тықтаймын. Жеңісті күндер көп 
болсын!

– әсерлі әңгімеңізге рақмет!
Сұхбаттасқан 

Т.БЕкМырЗАЕв

қысқа-нұсқа!

АНАМНЫҢ Ақ БАТАСЫ  
ЖЕҢіСкЕ ЖЕТЕЛЕгЕН

Жақында Елордадан ақжолтай 
хабар жетті. Жерлесіміз әрі 

әріптесіміз, «Жаңақорған 
тынысы» газетінің тілшісі 

әлібек Жарықбаевтың 
«АМАNAT» партиясы 

ұйымдастырған республикалық 
байқауда «рәміздер – елдіктің 

нышаны» атты мақаласы үздік 
деп танылды. Мереке қарсаңында 
әріптесімізбен хабарласып аз-кем 

әңгімелескен едік.

ТАПСЫРМА БЕРіЛді, НӘТИЖЕ қАЛАй?

P.S.  Қаладағы қарқынды тірліктің толықтай орындалуы үшін берілген 
тапсырмадан нәтиже шығару керек. Шаһар басшысының талабы осы. «Жасалып 
жатқан жұмысты емес, орындалып, біткен істің нәтижесін айтыңдар» деп талап 
қоюы да орынды. Шаһардың шырайы келіп, әрбір істің нәтижесі оң болуы үшін 
тұрғындар да үлестерін қосуы қажетақ. Себебі, қала – ортақ мекеніміз, ортақ 
жеріміз. Әрбір азамат өз үйіне қарағандай туған қаласына да жанашырлық 
танытқаны жөн. 

Айтолқын БАТырБАйқыЗы

«ХАЛАЛ» шЫНЫМЕН ХАЛАЛ МА?

P.S. Соңғы мәліметтерге сүйенсек, айналамыздағы мемлекеттермен салыстырғанда халал 
өнімді тұтыну жағынан еліміз көш ілгері тұр екен. Әйткенмен көріп отырғанымыздай еліміздегі 
халал нарығында келеңсіздіктер мен кемшіліктер аз емес. Тек енді уақыт оздырмай, осының 
барлығын бір ретке келтірсек игі. Себебі халал өнімнің ар жағында ұрпақ денсаулығы жатыр. 
Ет өнімдерінің халал жолмен өндірілуіне дұрыстап ден қойсақ, Алла алдында да, ар алдында да 
таза болып, алты алаш адал астан дәм татар еді. Заңды да, адалдықты да өзімізден бастау керек.

Ақтілек БіТіМБАйБасы 1-бетте

Басы 1-бетте

Ақмешіт АптАлығы

Қазақы құпия: «Мен айтты демейақ қой».
***

Баяғыда «апай» десе, ренжитінмін. Енді демесе 
ренжимін.

***
Бағаны нарық реттесе, бүтін бір министрлік/агенттік 

неғып босып жүр?
***

Әкімқаралар күндіз жұрттың, түнде өзінің әйелінен 
шаршайды.

***
Кофемен ғана селфи жасайтындай шәйдің не жазығы 

бар?
***

Күнді Қызылордада қалдырып кеткен қайсың?
***

Жер – халықтікі. 
Бірақ он сотықты онжиырма жылдап күтесің. 
Күте бересің... 

***
Футболшылар да, депутаттар да тәуір айлық алады. 

Біреуі доп, біреуі құлақтан теуіп жүріп.
***

«Бірдеңе миллион теңгенің сертификатын табыс 
етті». «Қызметтік баспана берді». Кәсіби мерекесінде 
журналистер де осындай сөз еститін күнге жетейік! 

Жұрттың жыртысын жырта бермей...
***

Қырылтай – әлеужелідегі бітпейтін қырғын, бетжыртыс.
***

Астан ирелеңдеп шыққан адамды да көрдік.
***

Мақтан батыр – мақтапмадақтағаны үшін марапат 
алатын адам.

***
Биліктің уәдесі кейде МС Сайлаубектің «Шіләмәнә 

піләгі» сияқты. Түсініксіз болса да елітіп әкетеді. Тез 
ұмытылады.

***
Екі сақалды қатар келе жатса, әкесі қайсы, баласы 

қайсы, айыра алмайсың...
***

Бірнеше журналист мұғалім боп кетті. Бұрын көбінің 
барғысы жоқ еді.

***
Бокалдардың даусы қасіретті үн шығарады...

***
Қазақы тәуекел: 
«Иттің итақайы істеп жатыр». 

***
«Солтүстік – орыстардың жері».
«Шымкентте көбі – өзбек».
Өз жерімізді өзіміз өзгеге опоңай «табыстай» саламыз. 

Енді кеп Ресейден ауғандармен алысамыз... 
***

Екі қазақтың әңгімесі – үшінші қазақ.
***

Бұрын: «Құдай көріп тұр». 
Қазір: «Камера көріп тұр». 

***
Тексіз болма!
Тегсіз бол!

***
Қазақы күйеугимн: 
«Үйге қайтам!» 
(Кейде Олимпиадаларда гимн ауысып кетіп тұрады). 

***
Қазақы мінездеме: 
«Жақсы адам, пыросты...»

АлдыМА кЕлСЕ, 
БірдЕН ТіЗЕ БүгЕді

Журналистер ара
сында қағытпа сөз, 
қалжың әңгімемен 
есте қалған айтқыштар 
же терлік. Соның бірі – 
«Азаттықтың» 
меншікті тіл
шісі Ерқанат 
Сәрсенбай
ұлы мен облыс 
әкімдігінің фото
тіл шісі Бағдат 
Есжанов.

Бағдат Есжанов 
бірде әлеуметтік 
же ліге жазба жүк
теп, «Әшейін фейс
бук та ғой сыртым нан 
бірдеңесірдеңе деп оты
ратыны. Алдыма келсе осы 
ғой, бірден тізе бүгеді» – деп 
Ерқанат Сәрсенбайұлының 
тізе бүгіп отырған суретін жа
риялапты. 

Ерқанат Сәрсенбайұлы суретті жазбаға 
пікір қалдырып: «Кедергі келтірмейін деп 
отырып ем, тізе бүкті депті ғой мақтаншақ. 
Келесі съемкада қасқайып алдыңа тұрып 
алармын, суретке түсіртпей» – депті қағыта 
жауап беріп.

Су іЗдЕгЕН САҒАҒА БАрАды
Бағдат Есжанов фейсбук 
әлеуметтік желісіне «Ер

қанат мені тегтеп, бал конға 
шықпай қап ты депті. 

Содан Сырдарияны 
жағалап, Көкаралдан 

бірақ шық
т ы м . 

Сырдарияны таппай тұрмын, сөйтсем 
Сырдария осы жерден бітеді екен ғой» деп 
парақшасына жазба қалдырыпты.

Мұны көрген Ерқанат: 
– Су іздеген сағаға баратын сияқты 

еді. Соңына кетіпті ғой кері кетіп, –деп 
тапқырлықпен жауап қатқан.

БЕкЕЖАННАН кЕМ БОлыП 
ТҰрҒАН ЖОқСың
Ерқанат Сәрсенбайұлы парақша

сына «Шіркін, Қыз Жібектің заманы 
қайтып келсе, сөзсіз Бекежан болар 
ем...» деп жазба жүктесе, Бағдат 
Есжанов:

– Қазірде Бекежаннан кем болып 
тұрған жоқсың, – деп пікір білдірген 

екен.

гүлЕкЕң ЖАЗСА, 
үШіНШі ОрыН 
АлАТыН ЕдіМ

«Ақмешіт апталығы» газе
тінің бас редакторы Әзиз 
Батырбеков газеттің кезекті 
нөмірін жоспарлап жатып «осы 
айда сарап тама
лық ма қа ладан 
екі бір дей тіл
шіміз орын алды. 
Ақтілек бірінші 
орын, Аслан екін

ші орын. Ақтілек жазып 
жүр ғой енді. Аслан, осы 
саған мақаланы Гүлмира 
апайың жазып берген жоқ 
па?» – деді қалжыңдап.

Гүлмира Ділдабекова: 
– Мен жазып берсем, 

бірінші орын алатын еді 
ғой, – деді редактордың 
сөзін ілешала.

Аслан болса: 
– Жожоқ, олай емес. Гүлекең жазып 

берсе, үшінші орын алатын едім, – деді 
өткен айда Гүлмира апайдың үшінші орын 
алғанын еске салып.

АйТТыМ ҒОй, 
дҰШПАНыМ кӨП дЕП

Өңірлік коммуника  циялар 
қызметі басшы сының  орын
басары Нұрлан ТәшімТегі 
әлем желіге «айнадан Тәуекел 
Мүсілім ді кө ретін жігіт пен» 
деп бір кездері «Ақмешіт 
апталы ғы» га зетінде 
тілші болған Жарас хан  
Қуанышбай ұлымен түскен 
су ре тін жүктепті.

Жазба астына әріп
тес терінен түрлі пікір лер 
жазылыпты:

«Тәуекел айнадан 
Жарасты көріп жүр дейсің 

ғой», «Қойыңдар, Тәуекел ренжіп 
қалар», «Мына жазбадан кейін 
жарнамаға ұсыныс келіп тұр дейсің 
ғой, ещё шампуньнан», «Тәуекел 
мынаны естісе, атын өзгертіп 
тастайтын шығар?», – деген.

Жарасхан болса:
– Нұрлан, бекер салдың 

суретті. Айттым ғой, дұш пан 
дарым көп деп. Көре алмайды 
бұлар, – деп бар  лығын бір 
жауаппен тойтарыпты.

ШАлБАрыНың 
қыры БАр

Бір күні Қызылорда 
телеарнасынан журналист 
Елжас Әбділда әріптесіміз Жарасхан 
Қуанышбай ұлының ағасын бағдарла

маға түсіретін болып, 
«Сыр медиаға» келген. 
Содан Елжас келгендегі 
шаруасын айтып:

«Жарас, ағаңды бағ
дар ламаға түсірсек пе 
дегенбіз. Ағаң жылы 
жүректі, об лыстағы 
белсенді азаматтың 
бірі ғой. Тағы 
қандай қыр лары 
бар?» – депті.

Жарас түзу сөй 
леуші ме еді:

– Шалбарының 
қыры бар, – депті баяғы 
қалжыңбастығына салынып.  

кОрОНАвИруС 
кіМНЕН ЖҰҒАды?

Әріптесіміз Айтолқын Айтжа но
ва  ның да әңгіме арасында қойып 
қалып, күлдіретіні бар.

Бірде Айтолқынға «Сенің 
әзілің күшті, қатырып айтасың 

дедік».
Сонда Айтолқын:
– Кішкентай қызым да 

өзіме ұқсаған. Бір күні бала
бақшадан келген бойда:

– Анашым, осы корона ви
рус әкімдерден жұға ма? – 

демесі бар ма. 
– Оны кім айтты? – 

дедім.
– Балабақшада апайлар 

«әкім келе жатыр, бет
перде киіңдер» дейді ғой 
осы, – деп бетіме қарап 

тұр. Қызымның байқағыштығына таң 
қалдым, – деді Айтолқын.

– Әйтпесе сенің қызың болар 
ма? – деп біз де күлдік.

СіЗдің ҰйқАСыңыЗ 
үШіН 
әкЕлдік

Осыдан бірнеше жыл 
бұрын Шымкентке ақындар 
арасында футболдан жа
рыс болып, Сырдан бір 
команда шығады. Бұл 
ко манданың құрамында 
республикалық «Халық» 
газетінің тілшісі Рыскелді 
Жахман да бар.

Сырттан келген қонақ тар мен танысып 
жатқан Есет Досалы деген ақын:

«Рыскелді, футболға дұрыс 
келді» деп әзілдесе керек. 
Мұны анадайдан естіп тұр
ған үш дүркін алтын дом
быраның иегері, сырбойы
лықтарды бастап барған 

айтыскер Мұхтар 
Ниязов:

«Есет аға, осы 
баланы сіздің ұйқа
сыңыз үшін әкел
дік» деп жиылған 
елді күлкіге қарық 
қылған екен.

кЕЗЕкШі рЕдАкТОр 
ОқИды

Осыдан бірнеше жыл бұрын облыстық 
«Ақмешіт жастары» газетін

де кезекті нөмірге сапа
лы материалдар салын

бапты. Басаяғы бір 
екі күнде даярланған 
мақалалар әлсіз бо 
лып шыққан көрі
неді.

Содан әріптесіміз 
Ерасыл Шәрібек ка

бинетке келсе, тілші 
Айдана Жұмадинова 

ашу ланып отыр екен. 
Айдана есіктен енді енген 

Ерасылға:
– Газеттің мына санында оқитын түк 

мақала жоқ. Әлсіз бәрі. Мына нөмірді кім 
оқысын? – депті.

Ерасыл ойланбастан қағыта сөйлеп:
– Кім оқығаны несі, кезекші редактор 

оқиды да, – деген екен.

САНИяЗовАНЫҢ 
САРкАЗМдАРЫ

Әріптестер әзілі Журналистер күніне орай әріптестер арасындағы әдемі әзілмен 
өрілген қуақы қалжыңдарды ұсынып отырмыз.

кАрИкАТурАШы 
БЕргЕН ТЕгіН СүТ

«Жас Алашта» қызмет істейтін, салған 
суреттерінің өткірлігіне қоса тілінің тотияйыны 
бар карикатурашы бауырымыз Ғалым Смағұл 
да – айтқыштардың бірі. Бірде бүгінде танымал 
журналистер Есей Жеңісұлы, Жанарбек 
Әшімжан, Ғалым және осы жолдардың авторы 
бар, төртеуіміз келе жатқанбыз. Анадай жерден 
алдымызды қара мысық кесіп өтуге тақап қалды. 
Оны алғаш көрген Жанарбек ширақ адымдап, алға 
озды да, мысықтың алдын кесіп, өзі бірінші өтіп 
кетті. Сірә, алдынан оқыс шыға келген адамнан 
мысықтың өзі де жасқанып, кідіріп қалса керек 
(басқамыз баяу аяңдап келе жаттық). Мұны көрген 
қу тілді Ғалымның: «Ойбуй, енді мына мысықтың 
жолы болмайтын болды...» – деп, ішексілемізді 
қатырғаны барды.

2005 жылы (ол кезде мен «Жас қазақ» апталығында 
істеймін) «Алматы ақшамы» газеті «Журналистердің 
табысы қанша?» деген сауалнама жүргізді. Соған 
берген менің жауабымның соңында әзілшыны аралас 
мынадай жолдар бар еді: «Журналист мамандығын өз 
басым психологиялық тұрғыдан аса ауыр қызмет деп 
білемін. Былайғы жұрттың кешкі 6дан соң жұмыспен 
«жұмысы болмайтын» болса, журналист байғұс 
трамвайдың ішінде мақаласының алғашқы абзацын 
құрап бара жатады, үйінде шай ішіп отырып, түйінді 
сөзін қорытады, сосын көзі ілінгенше оның тақырыбын 
ойластырады... Яғни, жұмыс күніміз – Гайдайдың 
әйгілі комедиясындағы жалған патшаның графигі 
сияқты «ненормированный». Ендеше еңбегіміздің 
денсаулыққа зияндығын елепескеріп, «тегін сүт 
береміз» деушілер болса, қарсылығым жоқ».

Газеттен осыны оқып алған қуақы Ғалым ертесіне... 
екі пакет сүт алып, жұмысыма әкеліп тұр!

Сәкен СыБАНБАй

Сыр журналисткасында өзіндік орнын 
қалыптастырған «Сыр бойы» газетінің 

тілшісі Назерке Саниязованы көзі 
қарақты оқырман жақсы таниды. 

Ол фейсбук әлеуметтік желісінде де 
белсінді. әріптесіміздің 

әлемжелідегі сарказмдарына 
ойланбау һәм күлмеу мүмкін 

емес. Ендеше әріптесіміздің 
қағытпа қалжыңдарының 

бір сыпырасын 
назарларңызға ұсынамыз.

«ПЕПЕльНИцАңыЗды 
АлыП кЕТіңіЗ!»

Бүгінгі көрнекті сықақшы Көпен Әмірбек – кезінде талай жыл БАҚ 
саласында еңбек еткен кәнігі журналист. Баяғыда «Қазақ әдебиеті» 
газетінде қызмет істеп жүріп, бас редактор Шерхан Мұртазадан рұқсат 
сұрап, ежелгі Мысыр еліне он алты күнге сапар шегіп қайтыпты.

– Жақсылық жасаған бастығыма бір перғауынның нобайы 
бейнеленген күлсалғыш әкеп сыйладым, – деп еске алады ол. – Отыздың 
үстіндегі кезіміз. Жаспыз. Жұмыста бірде болып, бірде «бошалап» 
кетеміз. Іздеген кезінде орнымнан табылмай қалсам керек, жиналыс 
үстінде еңбек тәртібін қозғап келді де, маған шүйілді. Сөзін «сіз» деп 
бастады. «Әй, біткен жерім осыау» деп ойладым.

– Сіз шетелге сұрандыңыз. Біз «Ләппай, тақсыр!» деп жібердік. 
Жарты ай бойы жарты әлемді шарладыңыз. Жұмыста болмасаңыз да, 
айлығыңыз жүріп жатты. Келдіңіз. Маған күлсалғыш сыйладыңыз. 
Рақмет! Сол сияпатыңызды міндетсініп жұмыста болмайтын болсаңыз, 
пепельницаңызды алып кетіңіз! Анау тұр! – деп көзімен көрсетті.

Жердің тесігі табылса кіріп кететін едім, табылмай... тірі қалдым.

Бетті дайындаған 
Ақтілек БіТіМБАй

28 маусым – бұқаралық ақпарат қызметкерлері күніне орай бір 
топ әріптестеріміз ҚР Журналистер Одағына мүше болды. Қаламын 
серік еткен қаламгерлерді «Сыр медиа» ЖШС бас директоры, 
облыстық мәслихат депутаты, Қазақстан Журналистер одағы 
облыстық филиалының төрағасы Аманжол Оңғарбаев марапаттап, 
арнайы куәліктері мен төсбелгілерін табыстады.

– Бүгін – ерекше күн. Сіздер осы саланың маманы екендік
теріңізді бұрыннан дәлелдеп келесіздер. Көп көкейіндегі күрмеулі 
мәселелерді бүкпесіз баяндап, оқырманға жедел жеткізіп жүрсіздер. 
Сіздердің қаламдарыңызға арқау болған талай рухани туындылар 
тарих төрінде қаттаулы тұр. Еліміздің, оның ішінде өңіріміздің даму 
жолдарын жұртшылыққа жарқырата жазып жеткізіп келесіздер.  
Алдағы уақытта да ел мүддесіне адалдық танытатындарыңызға 
сенемін. Кәсіби мерекелеріңіз құтты болсын, – деді Аманжол 
Сақыпұлы.

Журналистер одағына өткен әріптестер қатарында Ақтілек 
Бітімбай мен Аслан Нұразғалидай газетіміздің тілшілері бар екенін 
мақтанышпен айтамыз.

Әріптестерімізге шығармашылық табыс тілейміз.

«Ақмешіт-ақпарат»

ЖУРНАЛИСТЕР одАҒЫНА қАБЫЛдАНдЫ
«Журналистің – арқалағаны алтын, жегені – жантақ» деп қазақ көсемсөзінің көрнекті өкілі Шерхан Мұртаза 

айтқан сүбелі сөздің астарында аласармас ақиқат жатыр. қаламын серік еткен журналистер қауымына қоғам 
тарапынан артылар жауапкершілік жүгінің салмағы да ауыр.  


